
«АЛТЫН-ЕМЕЛ» МҰТП ӨСІМДІК ЖАМЫЛҒЫЛАРЫНА ЖАЛПЫ ШОЛУ

Жануарлар және өсімдіктер әлемін қорғау мен көбейту, экологиялық туризм мен жергілікті тұрғындардың дәстүрлі табиғатты пайдалануын дамыту мақсатында 1996 жылы «Алтын-Емел» Мемлекеттік ұлттық табиғи паркі ұйымдастырылды. Ұлттық парктің ерекше табиғаты шығыстан батыcқа, Орталық Азияға созылып жатқан – Тұран және Жоңғар шөлі, шығыс және оңтүстік-шығыс бағытқа қарай Қытай, Моңғолияға созылып жатқан биографиялық аумақта орналасуында. Мұндай аумақта орналасқандықтан әрқашанда биологиялық, ландшафттық ерекшеліктер болады. Соның арқасында ұлттық парктің де табиғаты сан алуан түрлі болып келеді.
Ұлттық парк аумағына Қапшағай су қоймасы айдынының  солтүстік бөлігі мен Іле өзені жағалауы, Ақтау,  Қатутау, Үлкен және Кіші Қалқан тауларының шөлді жерлері, Жоңғар Алатауының ең шеткі оңтүстік-батыс сілемдері (Шолақ, Дегерес, Матай), Алтын-Емел жотасының оңтүстік бөктері және Қояндытау жотасының жартысы, сондай-ақ Қоңырөлеңнің кең тауаралық алаңы жатады. 
«Алтын-Емел» МҰТП жерлерінің аумағы табиғи-климаттық жағдайлары бойынша ерекше екі әртүрлі учаскілерді біріктереді. Олар Іле өзенінің төменгі ағысы мен жоғары тау беткейі жазығы. Оның ішінде біріншісі шөлді (жазықтық) экожүйеге, ал екіншісі тау экожүйесі класына жатады. 
Шөлдік экожүйелер (ерекшеліктеріне байланысты, яғни бедеріне, топырақ типі мен аталған ландшафта кең таралған өсімдіктер қауымдастығы, сонымен қоса қоршаған ортаның әртүрлі факторларының әсеріне жауап пен қызмет ету жағдайларына қарай) келесідей негізгі экожүйе типтерімен қарастырылады:
* автофорфты суайрық, яғни жусан, балықкөз, теріскен, бұйырғын және ксероморфты дақылдар (сексеуіл, кейреуік) кеңінен таралған зоналық ксерофилді өсімдіктері бар жоғары жазықтың жартылай шөлді экожүйелер;
* мезоксерофитті және шүйгінді көпжылдық ащышөп – бұйырғын, ақсора мен сорқаңбақтың бірнеше типтері бар галофитті өсімдіктер  өсетін төменгі жазықтың жартылай гидроморфты экожүйлері (сортаң, сор, тақыр);
* ежелгі аллювиальді және эолды жазық экожүйелерде (құмды алаптары) псаммофитті өсімдіктердің (сексеул) кеңенен таралған.  
Тау экожүйелері вертикальді (көлденең) және белдем зоналыққа байланысты негізгі типтерге бөлінеді:
* тау етегі шөлді және таулы далалық;
* тау ормандарының экожүйелері (қылқанды, ұсақ жапырақты, жабайы жемісті);
* тау бұталы және криофитті шалғынды далалық;
* гляциалды мәңгі қар және субмәңгі қар.
Алқаптар, өзен атыраулары мен жағалаулары, суқоймаларында, бұлақты жайылымдар, жерасты және жерүсті суларының сызашықтарының телімдерінде интразоналық гидроморфты экожүйелер таралған. 
Гидроморфты экожүйелердің 3 тип тармағын бөліп алуға болады:
· шалғындық (шөлдік және таулық) шалғындық қатардың аллювиалды топырақтарында қалыптасып, көбіне пішен оруда қолданылады.
· шөпті батпақтар (шөлді және батпақтар) шектен тыс ылғалдану (жер бедерінің қолайсыз жағдайларында) кезінде қалыптасқан батпақты топырақтар. 
· жайылма ормандық  - таудағы шалғынды орман топырақтарында және аллювиальді шалғынды тоғай топырақтарының жабайы учаскілерінде болады [1].
2013 жылы ҚР Ауылшаруашылық Министрлігінің орман шаруашылығы және жануарлар дүниесі комитетінің «Табиғат жылнамасы» бағдарламасы аясында «Алтын-Емел» МҰТП  25 бақылау нүктесіндегі ботаникалық алуантүрлілікке мониторинг жүргізілді. 
[bookmark: _GoBack]2015 жылы олар Қазақстан Республикасы Үкіметінің / Ғаламдық экологиялық қорының / БҰҰДБ «Шөл экожүйелеріндегі ерекше қорғалатын табиғи аумақтарды басқару жүйесін кеңейту және нығайту, қорғалатын табиғи аумақтардың айналасындағы биоалуантүрлілікті тұрақты пайдалану үшін альтернативті түрлерді дамыту» жобасы бойынша«Ерекше қорғалатын табиғи аумақтардағы биоалуантүрлілікті бақылау бағдарламасы» аясында құрылған 7 мониторинг аумағын қосты. Тағы 2 бақылау аумағы 2018 жылы қосылды [2].  
«Алтын-Емел» МҰТП аймағындағы өсімдік жамылғыларының ботаникалық алуантүрлілігі мыналарға байланысты:
·  ҚР аумағындағы «Жоңғар шөлдерінің анклавы» болып табылатын Іле тауаралық қазаншұңғырларында орналасуы; 
·  ландшафтардың алуантүрлілігі  (таулар мен жазықтар, құмдар мен Іле өзенінің  аңғары);
·  экологиялық жағдайдың алуантүрлілігі (геологиялық, геоморфологиялық, топырақтық, және т.б.);
·  жер бедерінің ерекше үйлесімі: Жоңғар Алатауының солтүстік сілемдерінің  биіктігі теңіз деңгейінен 500м дейін жетеді;
·  қазаншұңқырдың жоғарғы және төменгі бөлігінің климатындағы айтарлықтай айырмашылықтар бар: температураның күрт көтерілуі және жауын-шашынның аумақтың жоғарғы бөліктерінен төмен гипсометриялық деңгейге дейін төмендеуі [3].
Ботаникалық алуантүрлілік флоралық және фитоценоздық алуантүрлілікті қамтиды.
М.П.Данилов және т.б. (2016) мәліметі бойынша «Алтын-Емел» МҰТП аймағындағы өсімдік жамылғыларының флоралық алуантүрлілігі 88 тұқымдас пен 403 туыстан тұратын түтікті өсімдіктердің 864 түрі тіркелген. Олардың ішінде 30 түрі Қазақстанның Қызыл кітабында тіркелген, олардың арасында: кәдімгі өрік (Armeniaca vulgaris Lam.), Іле бөріқарақаты (Berberis iliensis Popov), Виталий шөмішгүлі (Aquilegia vitalii Gamojun.),  Іле үшқаты (Lonicera iliensis Pojark.), кавказ таудағаны  (Celtis caucasica Willd.), Михельсон  кермегі (Limonium michelsonii Lincz.), Фальконер бауыршөбі (Hepatica falconeri Steward.), ақшыл сепкілгүл  (Fritillaria pallidiflora Schrenk), Іле сексеуілшесі (Аrthrophytum iliense Iljin.), тораңғыл (Рopulus pruinosa Schrenk.), Іле сасыры (Ferula iliensis Krasn. ex Korovin), Сиверс алмасы (Malus sieversii (Lebed.) Roem.) және т.б. [4-5].
А.А.Иващенконың пікірінше (2016) тағы 12 түр тұрақты бақылауды қажет етеді, олардың арасында: шоқша желшек (Tragus racemosus (L.) All.), үлкен шырыш (Eremurus robustus Regel.),  Қаратау жуасы (Allium karataviense Regel.), түкті-түйіршікті жуа (Allium trachyscordum Vved.), сары шашақгүл (Reseda lutea L.) және т.б. [6-7].
Өсімдік жамылғыларының қазіргі кездегі жағдайын бақылау ботаникалық алуантүрлілікті қорғау саласындағы зерттеулердің қажетті құрамдас бөлігі ретінде қарастырылады.  
Тау бөктері шөлдерінің белдеуінде эфемероидтармен (Poa bulbosa L., Anisantha tectorum (L.) Lindm.) бірге бетегелі-изенді-жусанды (Artemisia heptapotamica, A. sublessingiana, Kochia prostrata (L.) A.J. Scott, Stipa sareptana A.Beck., S. Richteriana Kar. & Kir) қауымдастықтар басым келеді. 
Шөлейттенген далада Stipa capillata L., S. sareptana, S. Lessingiana Trin. & Rupr., S. caucasica, Festuca valesiaca басым болуымен эфемероидты-жусанды-астық тұқымдасты өсімдіктер қауымдастығы қалыптасады. Artemisia sublessingiana жусаны басым келеді. Spiraea, Atraphaxis, Rosa туысының бұталары көбіне тік беткейлерде кездеседі. 
Шалғынды дала белдеуі әртүрлі шөпті, шымды-астық тұқымдасты өсімдіктерді (Festuca valesiaca, Bothriochloa ischaemum (L.) Nash., Stipa capillata, Elytrigia repens (L.) Gould, Phleum pratense L., Melilotus officinalis (L.) Pall, Amoria hybrida L., Achillea millefolium L., Cichorium intybus L., Salvia deserta Schang., Potentilla impolita Wahlenb.) қамтиды.
Орманды шалғынды белдеуде қылқан жапырақты ормандардағы басым өсімдік -  Шренк шыршасы (Picea schrenkiana Fisch. & C.A. Mey.) болып табылады. Бұталар қабатын (1-1,5 м) ырғай, Семенов қабыржығы, итмұрын, Альтман бөріжидегі (Lonicera altmannii Regel & Schmalh.) қалыптастырады. 40%-ын мүкті жамылғы (Thuidium abietinum (Hedw.) Schimp., Rhytidiadelphus triquetrus Warnstorf) алады. Шөпті жамылғы сирек: бетеге өсімдігі (Festuca valesiaca) басым болып келеді. Басқа түрлер (Lathyrus gmelinii Fritsch., Geranium collinum Steph., Thalictrum minus L., Gentiana turkestanitum (Gand.) Holub, Solidago virgaurea L.) жеке-дара кездеседі. 
Субальпілік шалғындар мен дала белдеулерінде боз арша (Juniperus pseudosabina Fisch. & C.A. Mey.), бетегелі далаларда (Festuca valesiaca, Helectotrichon tianschanicum Roshev., H. altaicum Tzvel., Poa stepposa (Kryl.) Tzvel.), астық тұқымдасты-әртүрлі шөпті шалғында (Alchemilla sibirica Zam., Geranium collinum Steph., G. Albiflorum Ledeb., Potentilla gelida C.A. Mey., Alopecurus pratensis L., Poa pratensis (Roshev.) Worosch.) кездеседі және жартастар мен тау жыныстарында жартас өсімдіктері сирек. 
Криофитті (альпілік) шалғындар мен дала белдеуінде жіңішке доңызоты (Kobresia capilliformis Ivanova), криофитті аласа шөпті шалғындарда (Bistorta vivipara (L.) S.F. Gray, Primula algida (Adams) Sojak,  Festuca kryloviana Reverd.), таулы далаларда (Festuca valesiaca, Poa stepposa, Helictotrichon tianschanicum), тасты топырақтарда (Dracocephalum imberbe Bunge, Saussurea glacialis Herd, Rhodiola coccinea (Royle) Boriss., Potentilla biflora Willd. ex Schlecht.) өсімдіктері мен криофитті (Thylacospermum caespitosum (Cambess) Ju. Kozhevn., Oxytropis chinobia Bunge, Cerastium lithospermifolium Fisch. және т.б.) өсімдіктер кездеседі [8].
Қатутау тауының өсімдік жамылғылары фитоценоздардың комбинациясымен ерекшеленеді, олар Қазақстанда сирек кездесетін трансшекаралық қауымдастықтар: лавалық ұсақ тастарда қара сексеуілдер (Haloxylon aphyllum); ұсақ топырақты жарықшақтарда Cerasus tianschanica, Salsola laricifolia Turcz. & Litv., Ephedra przewalskii, Reomuria soongarica Pall. өсімдіктерінің бұталары; эрозияға ұшыраған жерлерде Stipa orientalis, Arthrophytum balchaschensis өсімдіктерімен қатар,  тасбұйырғын (Nanophyton erinaceum) кездеседі; уақытша су ағындарының бойында қарапайым  (Iljinia regelii  (Bunge) Korov.) қауымдастықтары таралған.
«Алтын-Емел» МҰТП территориясы тау мен Іле өзенінің алқабын алып жатқандықтан оның өсімдіктер жамылғысы биологиялық алуантүрліліктің жоғары деңгейімен сипатталады. Себебі аумақта жануарлар мен өсімдіктердің дүниесінің алуан түрлері кездеседі. Парктің көп бөлігі шөлді белдемде орналасқандықтан, топырақ түзілу үрдісінде өте ылғал жетіспеушілігі байқалады, ол өз кезегінде топырақ кескінің аз қуаттылығы мен гумус мөлшерінің аздығын тудырады.
Шөлді аумақтардың басты өсімдік қауымдаыстықтарын шала бұта және кәдімгі бұталар құрайды, олар шамалы ғана алуантүрлілікпен, төмен жобалық бүркеумен, абсолютті шөлге төзімді – ксерофиттердің басымдылығымен ерекшеленеді. 
Бұл белдеуде ксерофитті (құрғақшылыққа төзімді) және галофитті (тұзға төзімді) шала бұта мен жартылай бұташық, яғни жусан мен сораң, сондай-ақ шөлдің қолайсыз жағдайларына төзімді жапырағы толық жетілмеген біржылдық сораңдар тиесілі.  
Шал бұта мен жартылай бұташықтарға тамыр жусан, жетісу жусаны (Artemisia heptapotamica Poljak), талшық жусан және көпжылдық сораңдар – тас бұйырған, сексеул, бұйырған, теріскен, кейреуік жатады. Сай, уақытша ағыстар өтетін төмен орналасқан жерлерде балықкөз, қараған, тобылғы, шеңген, жыңғыл тәрізді бұталар өседі. Аталған аумақта басқа тіршілік формаларға қарағанда  аз уақытта өсетін біржылдық және көпжылдық шөптер (эфемерлер мен эфемероидтар – мортық, қоңырбас, канкриния, шытыршөп, жалпақжемісті,  тікен және т.б.), құм мен құмды топырақтарда ксерофитті шымқабатты астық тұқымдастар (аристида, бетеге), төмен орналасқан және Іле өзеніне жақын аймақта ұзақ өсетін тамыр сабақты көпжылдық өсімдіктер, яғни астық тұқымдастар (қамыс, айрауық, бидайық, қияқ), әртүрлі шөптер (қызылмия, кендір, жантақ, ақбасшөп) кездеседі [9]. 
Қорыта айтқанда, Өсімдік жамылғыларына фитоценозды  бақылау  34 бақылау нүктесінде жүргізілді. «Алтын-Емел» МҰТП кездесетін өсімдік түрлерінің     номенклaтурaсын  С.К. Черепaнов (1995: 516) бойынша анықталды. «Алтын-Емел» МҰТП аймағындағы өсімдік жамылғыларының флоралық алуантүрлілігі 88 тұқымдас пен 403 туыстан түтікті өсімдіктердің 864 түрі анықталған. 30 түрі Қызыл кітапта тіркелген, олардың арасында: кәдімгі өрік (Armeniaca vulgaris), Іле бөріқарақаты (Berberis iliensis), Виталий шөмішгүлі (Aquilegia vitalii), Іле үшқаты (Lonicera iliensis), кавказ таудағаны  (Celtis caucasica), Михельсон  кермегі (Limonium michelsonii), Фальконер бауыршөбі (Hepatica falconeri), ақшыл сепкілгүл  (Fritillaria pallidiflora), Іле сексеуілшесі (Аrthrophytum iliense), тораңғыл (Рopulus prinosa), Іле сасыры (Ferula iliensis), Сиверс алма ағашы (Malus sieversii) және т.б.

